
(ᐊᖏᖅᑕᐅᔪᖅ ᒫᑦᓯ 17, 2015)

ᓄᓇᕗᑦ ᑲᒥᓯᓇᖓᑦ, ᐊᑐᕐᓗᒍᑦ ᐊᒻᒪᓗ ᐱᖃᑎᖃᕐᓗᑎᒃ ᐅᖃᐅᔾᔪᐃᔨᒥᒃ ᐊᒻᒪᓗ 
ᐊᑐᖅᑕᐅᔪᓐᓇᕐᓗᑎᒃ ᒪᓕᒐᓕᐅᕐᕕᒻᒧᑦ, ᓈᒻᒪᒃᓴᖃᑕᐅᓗᑎᒃ ᒪᓕᒃᑕᕆᐊᓕᖕᓂᑦ:

1. ᑖᓐᓇ ᐃᓅᕙᓪᓕᐊᔪᓄᑦ ᐊᑎᓕᐅᕐᕖ ᒪᓕᒐᖓᓐ ᐊᓯᔾᔩᒋᐊᕐᑐ ᐱᖁᔭᕐᑎᒍ.

2. ᑎᑎᕋᕐᓯᒪᖏᑎᒍ ᐃᓚᖓᓂ (b)-ᒥᒃ ᐅᖃᖅᓯᒪᔪ “ᐊᖓᔪᖄᕆᔭᖅ” ᑕᐃᑲᓂ 
ᐃᓚᒃᑲᓐᓂᖓᓂ 1-ᒥᒃ ᑖᓐᓇ ᐊᓯᔾᔨᕐᑐ ᐃᓚᒋᐊᕐᑐᓂ “ᐅᕝᕙᓘᓃᑦ 2(2.3)-ᒥᒃ”
ᓯᕗᓂᐊᒍ “ᐃᓚᒃᑲᓐᓂᖓᓂ 2(2.1)-ᒥᒃ”.

3. ᐃᓚᒃᑲᓐᓂᖓᓂ 2(2.1)-ᒥᒃ ᑖᓐᓇ ᐊᓯᔾᔨᕐᑐ ᐃᓚᒋᐊᕐᑐᓂ “ᐅᕝᕙᓘᓃᑦ ᐊᑖᑕ”
ᓯᕗᓂᐊᒍ “ᐊᓈᓇᒋᔭᐅᔪᖅ”.

4. ᑖᑯᐊ ᒪᓕᓪᓗᒋᑦ ᐊᓚᒋᐊᕐᑕᐅᔪᖅ ᓯᕗᓂᐊᒍ ᐃᓚᒃᑲᓐᓂᖓᓂ 2(2.1)-ᒥᒃ:

ᓱᓕᓂᐊᕐᓂᕋᕈᑎ ᐊᖓᔪᖄᕆᔭᐅᒋᐊ
(2.2) ᑕᐃᑲᓂ ᐊᑎᓕᐅᕐᓂᖅ ᐃᓅᕋᑖᕐᑐᓂᒃ ᐊᑑᑎᖃᖏᑐᑦ ᖃᓄᐃᑑᓂᖏᓐᓄᑦ 

ᐊᖏᔪᖄᕆᔭᐅᔪᑦ, ᑖᓐᓇ ᐊᖏᔪᖄᕆᔭᐅᔪᖅ ᖃᖓᑯᑐᐃᓐᓇᕐ ᑐᓂᓯᔪᓐᓇᕐᑐ ᓱᓕᓂᐊᕐᓂᕋᕈᑎᓂᒃ 
ᑖᓐᓇ ᐊᖑ ᐅᕝᕙᓘᓃᑦ ᐊᕐᓇ ᖃᓄᐃᑑᓂᖏᓐᓄᑦ ᑖᓐᓇᓪᓚᕆᐅᓂᖓᓄᑦ ᐋᖅᑭᒃᑕᐅᓯᒪᔪᑦ
ᑎᑎᖃᓂᒃ ᑕᑕᑎᕆᐊᓕᖕᓂᑦ ᐊᒻᒪᓗ ᐊᑭᓖᒌᕐᓯᒪᓪᓗᓂᒃ ᑕᐃᑯᖓ ᐊᑎᓕᐅᕐᕕᐅᑉ ᐊᓪᓚᕕᖓᑕ
ᐊᖏᔪᖅᑳᕐᔪᐊᖓᓐᓄᑦ.

ᓱᓕᓂᐊᕐᓂᕋᕈᑎ ᑖᓐᓇ ᐃᓄᒃ ᖃᐅᔨᒪᒍᓂᒃ ᐊᖓᔪᖄᖑᒋᐊ
(2.3) ᑕᐃᑲᓂ ᐊᑎᓕᐅᕐᓂᖅ ᐃᓅᕋᑖᕐᑐᓂᒃ ᐊᑑᑎᖃᖏᑐᑦ ᑖᓐᓇ ᐃᓄᒃ ᖃᐅᔨᒪᒍᓂᒃ 

ᓇᖕᒥᓂ ᐊᖑ ᐅᕝᕙᓘᓃᑦ ᐊᕐᓇ ᐊᖓᔪᖄᒋᔭᐅᒋᐊ ᑖᓱᒧᖓ ᓄᑕᕋᕐᒧᑦ ᑕᐃᑲᓂ ᐃᓅᕋᑖᑎᓪᓗᒍ 
ᓄᑕᕋ, ᑖᓐᓇ ᐊᓈᓇᒋᔭᐅᔪᖅ ᐅᕝᕙᓘᓃᑦ ᐊᑖᑕᒋᔭᐅᔪᖅ ᐊᒻᒪᓗ ᑖᓐᓇ ᐃᓄᒃ ᖃᖓᑯᑐᐃᓐᓇᕐ 
ᑐᓂᓯᖃᑕᐅᔪᓐᓇᕐᒥᔪᖅ ᓱᓕᓂᐊᕐᓂᕋᕈᑎᓂᒃ ᑭᓇᑐᐃᓐᓇᕐ ᐃᓄᒃ ᑕᐃᑲᓂ ᐋᖅᑭᒃᑕᐅᓯᒪᔪᑦ 
ᑎᑎᖃᓂᒃ ᑕᑕᑎᕆᐊᓕᖕᓂᑦ ᐊᒻᒪᓗ ᐊᑭᓖᒌᕐᓯᒪᓪᓗᓂᒃ ᑕᐃᑯᖓ ᐊᑎᓕᐅᕐᕕᐅᑉ ᐊᓪᓚᕕᖓᑕ 
ᐊᖏᔪᖅᑳᕐᔪᐊᖓᓐᓄᑦ.

ᐊᓯᔾᔩᒋᐊᕈᑎ ᑖᑯᓇᖓ ᐃᓅᕕᒥᓂᕐᓯᐅᑎᓂᒃ

(2.4) ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᑕ ᐊᓯᔾᔩᒍᓐᓇᕐᑐ ᑖᑯᓇᖓ 
ᐃᓅᕕᒥᓂᕐᓯᐅᑎᓂᒃ ᐱᔾᔪᑎᒋᓪᓗᒍ ᖃᓄᑐᐃᓐᓇᕐ ᐊᑑᑎᖃᖅᑐᑦ ᓱᓕᓂᐊᕐᓂᕋᕈᑎᓂ ᑐᓂᔭᐅᓯᒪᔪᑦ 
ᐱᔾᔪᑎᖓ ᐃᓚᒃᑲᓐᓂᖓᑕ (2.2)-ᒥᒃ ᐅᕝᕙᓘᓃᑦ (2.3)-ᒥᒃ ᐋᖅᑭᒃᓱᐃᓗᑎᒃ ᒪᓕᒋᐊᓕᖕᓂᒃ 
ᐊᑎᓕᐅᓂᐊᕐᑎᓪᓗᒋᑦ.

5. ᐃᓚᒃᑲᓐᓂᖓᓂ 2(5)-ᒥᒃ ᐊᓯᔾᔨᕐᑕ ᐲᕐᑕᐅᓗᓂ “ᐅᖃᐅᓯᖅ” ᐊᒻᒪᓗ ᐊᓯᔾᔨᕐᓗᒍ 
“ᐅᖃᐅᓯᖅ ᐅᕝᕙᓘᓃᑦ ᓱᓕᓂᕋᕈᑎ ᑐᓂᔭᐅᔪᖅ ᑕᐃᑲᓂ ᐃᓚᖓᓂ”

6. ᐃᓚᖓᓂ 3-ᒥᒃ ᐊᓯᔾᔨᕐᑐ ᑖᑯᐊ
(a) ᓇᒻᒪᓕᕿᓪᓗᒋᑦ ᐃᓚᖓᓂ 3-ᒥᒃ ᐃᓚᒃᑲᓐᓂᖓᓂ 3(1)-ᒥᒃ; ᐊᒻᒪᓗ 
(b) ᐃᓚᒋᐊᕐᓗᒍ ᑖᑯᐊ ᒪᓕᒃᑕᒃᓴᐃ ᓯᕗᓂᐊᒍ ᐃᓚᒃᑲᓐᓂᖓᓂ 3(1)-ᒥᒃ:

ᐊᑎᕈᓯᖓᓂ ᐊᖏᕈᑎᖃᖅᑎᓐᓇᒋᑦ
(2) ᑭᓯᐊᓂ ᐊᖓᔪᖄᖑᔪᖅ ᐱᔭᕇᓐᓂᕈᓂᐅ ᑖᓐᓇ ᐅᖃᐅᓯᖓ ᐃᖃᓱᕐᓗᒋᑦ ᑖᑯᐊ 

ᐃᓅᕋᑖᕐᑐᑦ ᑐᕌᖓᔪᖅ ᑕᐃᑲᓂ ᐃᓚᒃᑲᓐᓂᖓᓂ 2(2)-ᒥᒃ ᐊᖏᖃᑎᒌᒃᑎᓐᓇᒋᑦ ᐊᑎᕈᓯᒥᓂᒃ, 
ᑖᓐᓇ ᐊᑎᕈᓯᖓ ᐃᒪᐃᓐᓇᔭᕐᐳ

(a) ᐊᖓᔪᖄᖓᑕ’ ᐊᑎᕈᓯᖓᓂᒃ, ᑭᓯᐊᓂ ᑖᑯᐊ ᐊᖓᔪᖄᕆᔭᐅᔪᑦ 
ᐊᔾᔨᓴᐃᓐᓇᖏᓐᓂᑦ ᐊᑎᕈᓯᖃᖅᐸᑕ; ᐅᕝᕙᓘᓃᑦ 

(b) ᐊᑎᕈᓯᖓ ᑖᑯᐊ ᐊᖓᔪᖄᖑᔪᑦ, ᐊᑎᕈᓯᖏ ᒪᕉᓕᖓᒃᐸᑕ ᐅᕝᕙᓘᓃᑦ 
ᐊᑎᖓᑕ ᐱᒋᐊᖓᓐᓂᖓᓂ, ᑭᓯᐊᓂ ᐊᖓᔪᖄᕆᔭᐅᔪᑦ ᐊᑐᓂ 
ᐊᔾᔨᒌᖏᐸᑕ ᐊᑎᕈᓯᖏᑦ;

ᓯᕗᓪᓕᕐᐹᖑᓗᓂᒃ ᐊᑎᕈᓯ
(3) ᑖᑯᐊ ᐱᔾᔪᑎᒋᓗᒋᑦ ᑎᑎᕋᕐᓯᒪᖏᑎᒍ ᐃᓚᖓᓂᒃ (2)(b)-ᒥᒃ, ᑖᑯᐊ ᐅᖓᑖᓂ ᒪᕈᓂᒃ 

ᐊᖓᔪᖄᖃᐸᑕ, ᓯᕗᓪᓕᕐᐹᖑᓗᓂᒃ ᑐᓂᔭᐅᔪᑦ ᐊᑎᕈᓯᖓ ᑖᑯᐊ ᐊᖓᔪᖄᓪᓚᕆᒋᔭᐅᔪᓄᑦ.

ᑐᒃᓯᕋᑐ ᐊᓯᔾᔩᖁᔨᓪᓗᓂᒃ ᐊᑎᕈᓯᒥᓂᒃ
(4) ᑖᓐᓇ ᐊᖓᔪᖄᕆᔭᖅ ᐱᔭᕇᓂᖏᑯᓂᒃ ᐅᖃᐅᓯᕐᒥᓂᒃ ᐃᓐᓂᐊᕆᓚᐅᕐᑕᖓᑕ 

ᐱᔾᔪᑎᖃᖅᑐ ᑖᐃᑲᓂ ᐃᓚᒃᑲᓐᓂᖓᓂ 2(2)-ᒥᒃ ᑐᓂᓯᔪᓐᓇᕐᑐ ᑐᒃᓯᕋᐅᑎᒥᓂᒃ ᐊᓯᔾᔩᖁᔨᓪᓗᓂᒃ 
ᐊᑎᕈᓯᒥᓂᒃ ᑖᓱᒪ ᓄᑕᕋᐅᑉ ᑕᐃᑲᓂ ᐋᖅᑭᒃᑕᐅᓯᒪᔪᑦ ᑎᑎᖃᓂᒃ ᑕᑕᑎᕆᐊᓕᖕᓂᑦ ᐊᒻᒪᓗ 
ᐊᑭᓖᒌᕐᓯᒪᓪᓗᓂᒃ ᑕᐃᑯᖓ ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᓐᓄᑦ. ᑕᕝᕙᓂ ᐃᓗᐊᓂ 
ᐊᕌᒍ ᑕᓪᓕᒪᓂᒃ ᑖᓱᒪ ᓄᑕᕋᐅᑉ ᐃᓅᕕᒋᓚᐅᕐᑕᖓᓂ.

ᑐᒃᓯᕋᑐ ᐊᓯᔾᔩᖁᔨᓪᓗᓂᒃ ᐊᑎᕈᓯᒥᓂᒃ ᐃᓚᖃᖅᑐᓂ ᓱᓕᓂᐊᕐᓂᕋᕈᑎᓂ

(5) ᑖᓐᓇ ᐃᓄᒃ ᑐᓂᓯᔪᓐᓇᕐᑐ ᓱᓕᓂᐊᕐᓂᕋᕈᑎᓂ ᑖᐃᑲᓂ ᐃᓚᒃᑲᓐᓂᖓᓂ 
2(2.2)-ᒥᒃ ᐅᕝᕙᓘᓃᑦ (2.3)-ᒥᒃ ᑕᕝᕙᓂ ᐃᓗᐊᓂ ᐊᕌᒍ ᑕᓪᓕᒪᓂᒃ ᑖᓱᒪ ᓄᑕᕋᐅᑉ 
ᐃᓅᕕᒋᓚᐅᕐᑕᖓᓂ ᐃᒪᐃᔪᓐᓇᕐᑐ ᑲᑎᖓᖃᓯᐅᑎᓗᒍ ᑖᓐᓇ ᓱᓕᓂᐊᕐᓂᕋᕈᑎ ᑖᑯᐊ ᑐᒃᓯᕋᐅᑎ 
ᐋᖅᑭᒃᑕᐅᓯᒪᔪᑦ ᑎᑎᖃᓂᒃ ᑕᑕᑎᕆᐊᓕᖕᓂᑦ ᐊᒻᒪᓗ ᐊᑭᓖᒌᕐᓯᒪᓪᓗᓂᒃ ᐊᓯᔾᔩᖁᔨᓪᓗᓂ 
ᐊᑎᕈᓯᖓᓂ ᓄᑕᕋᐅᑉ. 

ᐊᓯᔾᔨᕐᑕᐅᓂᖅ ᐊᑎᕈᓯᖓ ᑖᓱᒪ ᐃᓅᕕᒥᓂᕐᓯᐅᑎᖓᓂᒃ
(6) ᑖᐃᑲᓂ ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᑦ ᑐᓂᔭᐅᓐᓂᕈᓂᒃ 

ᑐᒃᓯᕋᐅᑎᖕᒥᒃ ᑐᓂᔭᖓ ᐱᔾᔪᑎᒋᓪᓗᒍ ᐃᓚᒃᑲᓐᓂᖓᓂ (4)-ᒥᒃ, (5)-ᒥᒃ ᐅᕝᕙᓘᓃᑦ (7)-ᒥᒃ, 
ᐊᖑᑎ ᐅᕝᕙᓘᓃᑦ ᐊᕐᓇ ᐃᒪᐃᓪᓗᓂ ᒪᓕᓪᓗᒋᑦ ᑖᑯᐊ ᐊᓯᔾᔨᕐᑕᐅᔪᑦ ᐃᓅᕕᒥᓂᕐᓯᐅᑎᖓ 
ᐋᖅᑭᒃᓱᐃᓗᑎᒃ ᒪᓕᒋᐊᓕᖕᓂᒃ ᐊᑎᓕᐅᓂᐊᕐᑎᓪᓗᒋᑦ ᑕᑯᒃᓴᐅᓗᓂ ᑖᑯᐊ ᑐᒃᓯᕋᐅᑏᑦ 
ᐊᑎᕈᓯᑖᕈᒪᓪᓗᑎ ᐊᓯᐊᓂ ᑖᓱᒪ ᐊᑎᕈᓯᖓᑕ ᓄᑕᕋᐅᑉ ᐃᓅᕕᒥᓂᕐᓯᐅᑎᖓᓂᒃ

(a) ᑭᓯᐊᓂ ᐃᓘᓐᓇᑎ ᐊᓯᖏᑦ ᐊᖓᔪᖄᕆᔭᐅᔪᑦ ᐊᑎᖃᖅᑎᑕᐅᔪᑦ ᑖᓱᒪ 
ᐊᑎᓕᐅᕐᓯᒪᔪᖅ ᐃᓅᕕᒥᓂᕐᓯᐅᑎᖓᓂᒃ ᐊᖏᕐᓯᒪᑐᐊᕐᐸᑕ ᐊᒻᒪᓗ 
ᑐᒃᓯᕋᐅᑏᑦ ᐊᑎᕈᓯᑖᕈᒪᓪᓗᑎ  ᐱᓕᕆᐊᑲᓐᓂᖏᑦ ᐱᓕᕆᐊᖑᖁᔭᐅᔪᒥᒃ
ᐃᓚᒃᑲᓐᓂᖓᓂ (1)-ᒥᒃ; ᐅᕝᕙᓘᓃᑦ

(b) ᑐᒃᓯᕋᐅᑏᑦ ᐊᑎᕈᓯᑖᕈᒪᓪᓗᑎ ᐱᓕᕆᐊᑲᓐᓂᖏᑦ ᐱᓕᕆᐊᖑᖁᔭᐅᔪᒥᒃ 
ᑎᑎᕋᕐᓯᒪᖏᑎᒍ ᐃᓚᖓᓂ (2)(a)-ᒥᒃ ᐅᕝᕙᓘᓃᑦ (2)(b)-ᒥᒃ ᐊᒻᒪᓗ 
ᐃᓚᒃᑲᓐᓂᖓᓂ (3)-ᒥᒃ

ᓄᑖᖑᔪᑦ ᑐᒃᓯᕋᐅᑏᑦ ᐱᓕᕆᐊᕐᓴᖃᕋᑎ
(7) ᑖᐃᑲᓂ ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᑦ ᑐᓂᔭᐅᓐᓂᕈᓂᒃ 

ᑐᒃᓯᕋᐅᑎᖕᒥᒃ ᐃᓚᒃᑲᓐᓂᖓᓂ (4)-ᒥᒃ ᐅᕝᕙᓘᓃᑦ (5)-ᒥᒃ ᐅᕝᕙᓘᓃᑦ ᑖᓐᓇ ᐃᓚᒃᑲᓐᓂᖏᓂᒃ 
ᑭᓯᐊᓂ ᐊᖏᕐᓂᖏᑯᓂᒃ ᐊᑐᖅᑕᐅᓂᖏᑯᓂ ᒪᓕᒃᑕᓴᐃᑦ ᑕᐃᑲᓂ ᑎᑎᕋᕐᓯᒪᖏᑎᒍ ᐃᓚᖓᓂ 
(6)(a)-ᒥᒃ ᐅᕝᕙᓘᓃᑦ (6)(b)-ᒥᒃ, ᑖᑯᐊ ᓄᑖᖑᔪᑦ ᑐᒃᓯᕋᐅᑏᑦ ᐃᒪᐃᓕᖓᒍᓐᓇᕐᑐᑦ ᑐᓂᔭᐅᓗᑎᒃ 
ᐋᖅᑭᒃᑕᐅᓯᒪᔪᑦ ᑎᑎᖃᓂᒃ ᑕᑕᑎᕆᐊᓕᖕᓂᑦ ᐊᒻᒪᓗ ᐊᑭᓖᒌᕐᓯᒪᓪᓗᑎᒃ.
ᐋᖅᑭᒋᐊᖅᑕᐅᔪᖅ, ᓯᑕᒪᖓᓐᓂᒃ ᒪᓕᒐᓕᐅᕐᕕᖕᒥᑦ, ᒫᑦᓯ 7, 2015-ᒥᑦ.

7. ᒪᓕᕐᓗᒋᑦ ᐃᓚᒋᐊᕐᑕᐅᓯᒪᔪᑦ ᓯᕗᓂᐊᒍ ᐃᓚᖓᓂ 11-ᒥᒃ

ᑐᑭᓕᐅᕐᓯᒪᔪᑦ
11.1 (1) ᑖᕝᕙᓂ ᐃᓚᖓᓂ ᐊᒻᒪᓗ ᐃᓚᖏᓐᓂᒃ 11.2-ᒥᒃ ᐊᒻᒪᓗ 11.3-ᒥᒃ,

“ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐃᖃᓇᐃᔭᕐᑎᖏᖅ” ᑐᑭᓕᒃ ᐋᓐᓂᐊᖃᓐᖏᑦᑐᓕᕆᔨᒃᑯᑦ ᓘᑖᖏᑦ, 
ᐋᓐᓂᐊᓯᐅᑏᑦ ᐅᕝᕙᓘᓃᑦ ᑎᒥᐅᑉ ᐊᐅᓚᓂᖓᓂ ᖃᐅᔨᓴᕐᑏᑦ ᐅᕝᕙᓘᓃᑦ ᐃᓚᒋᔭᐅᔪᑦ 
ᐋᖅᑭᒃᑕᐅᓯᒪᔪᖅ ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐃᖃᓇᐃᔭᕐᑎᖏᓄᑦ ᑖᑯᐊ

(a) ᐱᔪᓐᓇᐅᑎᖃᖅᑐ, ᓇᓗᓇᐃᑯᑕᓕᒃ ᐅᕝᕙᓘᓃᑦ ᐃᓕᑕᕆᔭᐅᔾᔪᑎᖃᖅᑐ 
ᐃᖃᓇᐃᔮᓕᒃ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᐋᓐᓂᐊᖃᓐᖏᑦᑐᓕᕆᔨᒃᑯᑦ 
ᐃᖃᓇᐃᔭᕐᑎᖏᖅ ᑕᐃᑲᓂ ᐊᒡᒍᖅᓯᒪᓂᕐᒥᒃ ᐊᐅᓚᑦᑎᕝᕕᒋᔭᐅᔪᓂᒃ 
ᐃᓗᐊᓂ ᑖᓱᒪᐅᑉ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᐃᖃᓇᐃᔮᕆᕙᑦᑕᖓᓂᒃ; 
ᐊᒻᒪᓗ 

(b) ᖃᓄᐃᓕᐅᕐᓯᒪᓂᖏᑯᓂᒃ ᑖᑯᓇᖓ ᒪᓕᒃᓴᕆᐊᓕᒥᓂᒃ ᐱᔪᓐᓇᕐᓂᒥᓂᒃ 
ᐃᖃᓇᐃᔮᕆᕙᒃᑕᖓᓂᒃ ᑕᐃᑲᓂ ᐊᒡᒍᖅᓯᒪᓂᕐᒥᒃ ᐊᐅᓚᑦᑎᕝᕕᒋᔭᐅᔪᓂᒃ;

“ᖃᓄᐃᑑᓐᓂᕐᒥᓂᒃ” ᑐᑭᓕᒃ ᐅᖃᖅᑕᐅᓯᒪᔪᖅ ᖃᓄᐃᑑᓐᓂᕐᒥᓂᒃ ᐃᓄᒃ, ᓇᓪᓕᐊᓂᑐᐃᓐᓇᕐ 
ᐊᖑᑎ ᐅᕝᕙᓘᓃᑦ ᐊᕐᓇᖅ.

ᑐᒃᓯᕋᐅᑎ ᐊᓯᔾᔩᒍᒪᓪᓗᑎᒃ ᖃᓄᐃᑑᓐᓂᕐᒥᓂᒃ
(2) ᑖᓐᓇ ᐃᓄᒃ ᐃᓅᕕᒥᓂᕐᓯᐅᑎᖓᓂᒃ ᐊᑎᓕᐅᕐᑕᐅᓯᒪᔪᖅ ᓄᓇᕗᑦᒥ ᑐᒃᓯᕋᕈᓐᓇᕐᑐ 

ᑕᐃᑯᖓ ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᓄᑦ ᐊᓯᔾᔩᔪᒪᓪᓗᓂ ᖃᓄᐃᑑᓐᓂᖓᓂᒃ 
ᑖᓱᒪ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᐃᓅᕕᒥᓂᕐᓯᐅᑎᖓᓂᒃ.

ᐃᓗᓕᖏᑦ ᑖᑯᐊ ᑐᒃᓯᕋᐅᑏᑦ
(3) ᑖᓐᓇ ᑐᒃᓯᕋᐅᑎ ᐃᓚᒃᑲᓐᓂᖓᓂ (2)-ᒥᒃ ᐱᖃᓯᐅᑎᓗᑎᒃ ᒪᓕᒃᑕᐅᔭᕆᐊᓕᖕᓂᑦ ᑖᓱᒪ 

ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᑐᒃᓯᕋᐅᑎᖓᓂᒃ:
(a) ᑖᓐᓇ ᓱᓕᓂᐊᕐᓂᕋᕈᑎ ᐋᖅᑭᒃᑕᐅᓯᒪᔪᑦ ᑎᑎᖃᓂᒃ ᑕᑕᑎᕆᐊᓕᖕᓂᑦ 

ᐅᖃᖅᓯᒪᓗᑎᒃ ᑖᑯᐊ:
(i) ᐊᖑᑎ ᐅᕝᕙᓘᓃᑦ ᐊᕐᓇᐅᑉ ᓇᓗᓇᐃᕐᓯᓪᓗᑎᒃ ᑐᒃᓯᕋᐅᑎᓂᒃ 

ᖃᓄᐃᑑᓐᓂᕐᒥᓂᒃ, ᐊᒻᒪᓗ
(ii) ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᓇᔪᕐᑕᖓᓐᓂᒃ ᐃᓂᒋᔭᖓᓐᓂᒃ 

ᐱᖃᓯᐅᑎᓗᓂᒃ ᑖᓐᓇ ᑐᒃᓯᕋᐅᑎᓂᒃ ᖃᓄᐃᑑᓐᓂᕐᒥᓂᒃ ᐊᒻᒪᓗ
ᑕᐃᑲᓃᖏᓐᓇᓕᕐᓗᓂᒃ;

(b) ᐃᑲᔫᑎᐅᓂᐊᕐᑐᓂᒃ ᑎᑎᖃᕐᓂᒃ ᑕᐃᑲᖓ ᒪᕉᓐᓂᒃ 
ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐃᖃᓇᐃᔭᕐᑎᖏᓂᒃ ᑖᑯᐊ ᓈᒻᒪᒋᔭᐅᓕᕐᓗᑎᒃ 
ᐋᖅᑭᒃᓯᒪᔪᓂᒃ ᑕᐃᑲᓂ ᐃᓚᒃᑲᓐᓂᖓᓂ (4)-ᒥᒃ ᐊᒻᒪᓗ (5)-ᒥᒃ;

(c) ᓇᓗᓇᐃᑕᐅᓯᒪᔪᖅ ᑕᐃᑲᓂ

(i) ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᒫᓐᓇᒧᑦ ᐃᓗᐃᑑᓗᓂᒃ ᒪᓕᒐᕐᑎᒍ 
ᐊᑎᖓ ᐊᒻᒪᓗ ᐅᑉᓗᕆᔭᖓᑦ ᐊᒻᒪᓗ ᓇᓂ ᐃᓅᓂᕐᒪᖔᑦ, ᐊᒻᒪᓗ
(ii) ᐊᑎᖏᑦ ᑖᓱᒪ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᐊᖓᔪᖄᖏᑦ;

(d) ᓇᓗᓇᐃᑕᐅᓯᒪᔪᖅ ᑖᓐᓇ ᐊᖑᑎ ᐅᕝᕙᓘᓃᑦ ᐊᕐᓇᐅᑉ 
ᐃᓅᕕᒥᓂᕐᓯᐅᑎᖓᓂᒃ ᐊᑎᓕᐅᕐᑕᐅᓯᒪᔪᖅ ᓄᓇᕗᑦᒥ;

(e) ᓇᓗᓇᐃᑕᐅᓯᒪᔪᖅ ᑖᓐᓇ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᐃᓪᓗᒋᔭᖓᑦ 
ᓇᔪᕐᑕᖓᑕ ᑭᓯᐊᓂ ᓄᓇᕗᑦᒦᖏᐸᑦ;

(f) ᐃᓘᓐᓇᑦᓯᐊᖏᓐᓂᒃ ᓇᓗᓇᐃᑯᑕᑦ ᐊᒻᒪᓗ ᓇᓗᓇᐃᕐᓯᒪᔪᑦ ᓇᓕᖃᕐᓂᒃ
ᐃᖃᓱᕐᓗᒋᑦ ᑖᓱᒪ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᐃᓅᕕᒥᓂᖓ 
ᑭᖑᓂᐊᒍ ᐋᖅᑭᒃᓯᒪᓚᐅᑐ ᐃᓚᖓᓂ 30-ᒥᒃ ᐊᒻᒪᓗ ᑖᓱᒪ ᐊᖑᑎᐅᑉ 
ᐅᕝᕙᓘᓃᑦ ᐊᕐᓇᐅᑉ ᑲᒪᒋᒍᓐᓇᓚᐅᖏᑕᖏᓐᓂᒃ;

(g) ᓱᓇᑐᐃᓐᓇᑦ ᖄᑲᓐᓂᐊᒍ ᑐᓴᒐᒃᓴᑦ ᐋᖅᑭᒃᑕᐅᓯᒪᔪᑦ; ᐊᒻᒪᓗ
(h) ᐋᖅᑭᒃᑕᐅᓯᒪᔪᑦ ᐊᑭᓖᔾᔪᑎᒥᓂᖏᑦ.

ᐃᑲᔫᑎ ᑎᑎᖃᐃᑦ
(4) ᑖᓐᓇ ᐃᑲᔫᑎ ᑎᑎᖃ ᐅᖃᖅᓯᒪᔪᖅ ᑕᐃᑲᓂ ᑎᑎᕋᕐᓯᒪᖏᑎᒍ ᐃᓚᖓᓂ (3)(b)-ᒥᒃ 

ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐃᖃᓇᐃᔭᕐᑎᖓᓃᖔᕆᐊᓕᒃ ᑖᓐᓇ
(a) ᐃᑲᔪᖃᑦᑕᓚᐅᑐᖅ ᐅᕝᕙᓘᓃᑦ ᖃᐅᔨᓴᐃᕙᑦᑐᓂ ᑖᓱᒪᖓ ᑐᒃᓯᕋᕐᑐᒥᒃ; 

ᐊᒻᒪᓗ
(b) ᐃᖃᓇᐃᔭᕐᑎᖏᑦ ᑕᕝᕙᓂ ᐊᒡᒍᖅᓯᒪᓂᕐᒥᒃ ᐊᐅᓚᑦᑎᕝᕕᒋᔭᐅᔪᓂᒃ ᑲᓇᑕᒥ 

ᐅᕝᕙᓘᓃᑦ, ᑖᓐᓇ ᑕᐃᒫ ᑐᒃᓯᕋᕐᑐᖃᖅᑎᓪᓗᒍ ᑖᓱᒪ ᐃᓪᓗᒋᔭᖓᑦ 
ᓇᔪᕐᑕᖓᑕ ᓯᓚᑖᓂᕐᓂᕐᐸᑦ ᑲᓇᑕᐅᑉ, ᐃᖃᓇᐃᔮᖃᕈᓂᒃ
ᓇᓪᓕᐊᓂᑐᐃᓐᓇᕐ ᐊᒡᒍᖅᓯᒪᓂᕐᒥᒃ ᐊᐅᓚᑦᑎᕝᕕᒋᔭᐅᔪᓂᒃ.

ᐅᖃᖅᑕᐅᓯᒪᔪᑦ ᐊᔾᔨᖏᑦ
(5) ᑖᓐᓇ ᐃᑲᔫᑎ ᑎᑎᖃ ᐅᖃᖅᓯᒪᔪᖅ ᑕᐃᑲᓂ ᑎᑎᕋᕐᓯᒪᖏᑎᒍ ᐃᓚᖓᓂ (3)(b)-ᒥᒃ 

ᐃᒪᐃᓪᓗᓂᒃ
(a) ᓇᓗᓇᐃᕐᓯᓪᓗᑎᒃ ᑐᒃᓯᕋᕐᑐᒧᑦ ᑖᓱᒪ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ 

ᒫᓐᓇᒧᑦ ᐃᓗᐃᑑᓗᓂᒃ ᒪᓕᒐᕐᑎᒍ ᐊᑎᖓ ᐊᒻᒪᓗ ᐅᑉᓗᕆᔭᖓᑦ ᐊᒻᒪᓗ 
ᓇᓂ ᐃᓅᓂᕐᒪᖔᑦ;

(b) ᐱᖃᓯᐅᑎᓗᒋᑦ ᐅᖃᐅᓯᖏᑦ ᑖᓱᒪ ᐋᓐᓂᐊᖃᓐᖏᑦᑐᓕᕆᔨᒃᑯᑦ 
ᐃᖃᓇᐃᔭᕐᑎᖓᓄᑦ ᖃᓄ ᐃᓱᒪᓚᐅᒻᒪᖔᑦ

(i) ᑖᓐᓇ ᖃᓄᐃᑑᓂᖓᓄᑦ ᑖᓱᒪ ᑐᒃᓯᕋᕐᑑᑉ ᐃᓅᕕᒥᓂᕐᑎᐅᑎᖓᓂᒃ 
ᐊᔾᔨᒌᔅᓴᐃᓐᓇᓐᖏᑦᑐᖅ ᑖᑯᐊ ᖃᓄᐃᑑᓂᖓᓄᑦ ᑖᓐᓇ 
ᑐᒃᓯᕋᕐᓯᒪᔪᖅ ᐃᓕᑕᕆᔭᖓᑎᒍ, ᐊᒻᒪᓗ 

(ii) ᑖᓐᓇ ᖃᓄᐃᑑᓂᖓᓄᑦ ᑐᒃᓯᕋᐅᑎᓂᒃ ᑐᒃᓯᕋᕐᑐ ᐃᔾᔨᒌᑐᐃᑦ 
ᖃᓄᐃᑑᓂᖓᓄᑦ ᐱᖃᓯᐅᑎᓯᒪᔪᑦ ᑐᒃᓯᕋᕐᑐᑉ ᐃᓕᑕᕆᔭᖓᑎᒍ;

(c) ᐱᖃᓯᐅᑎᔪᐃᑦ ᑖᑯᐊ ᓇᓗᓇᐃᑯᑕᑦ ᑖᓱᒪ ᐋᓐᓂᐊᖃᓐᖏᑦᑐᓕᕆᔨᒃᑯᑦ 
ᐃᖃᓇᐃᔭᕐᑎᖓᓄᑦ ᐱᔪᓐᓇᕐᓂᖃᖅᑐᓂ ᐃᖃᓇᐃᔮᖓᑎᒍ ᑖᓱᒪ ᐊᖑᑎᐅᑉ 
ᐅᕝᕙᓘᓃᑦ ᐊᕐᓇᐅᑉ ᐊᒡᒍᖅᓯᒪᓂᕐᒥᒃ ᐊᐅᓚᑦᑎᕝᕕᒋᔭᐅᔪᓂᒃ.

(d) ᐱᖃᓯᐅᑎᓗᒋᑦ ᐅᖃᐅᓯᖏᑦ ᑖᑯᐊ ᖃᐅᔨᓴᐅᑎᒥᓂᖏᑦ ᑖᓱᒪ 
ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐃᖃᓇᐃᔭᕐᑎᖓᓄᑦ ᖃᓄ 
ᐱᖃᑎᒌᖃᑦᑕᓐᓂᕐᒪᖔᑕ ᑖᓱᒧᖓ ᑐᒃᓯᕋᕐᓯᒪᔪᒧᑦ ᐊᒻᒪᓗ ᖃᓄᑐᐃᓐᓇᒃ 
ᖃᑲᓐᓂᐊᒍ ᖃᓄᐃᓘᖃᑦᑕᓂᕐᒪᖓᑕ ᐱᔾᔪᑎᒋᓗᒍ ᑐᓯᕋᕐᑐᑉ ᕿᒥᕐᕈᐊᑕᐅᔪᑦ 
ᑖᑯᓇᖓ ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐃᖃᓇᐃᔭᕐᑎᖏᓐᓄᑦ;

(e) ᑭᓯᐊᓂ ᑖᓐᓇ ᑐᒃᓯᕋᕐᓯᒪᔪᖅ ᐅᕕᒃᑲᐅᓐᓂᕈᓂᒃ, ᐱᖃᓯᐅᑎᓗᓂ ᑖᑯᐊ 
ᐅᖃᐅᓯᐅᓯᒪᔪᑦ ᑖᓐᓇ ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐃᖃᓇᐃᔭᕐᑎᖏᓐᓄᑦ 
ᖃᓄ ᐃᓱᒪᖃᓐᓂᕐᒪᖔᑦ ᑖᓱᒧᖓ ᐅᕕᒃᑲᕐᒧᑦ ᖃᓄᑎᒋ 
ᐃᓱᒪᓕᐅᕈᑎᖃᕈᓐᓇᕐᒪᖔᑦ ;

(f) ᐱᖃᓯᐅᑎᓗᒋᑦ ᖃᓄᑐᐃᓐᓇᕐ ᖄᑲᓐᐊᒍ ᑐᓴᒐᒃᓴᓂᒃ ᐋᖅᑭᒃᑕᐅᓯᒪᔪᑦ; 
ᐊᒻᒪᓗ

(g) ᑖᑯᐊᓗ ᖃᐅᔨᒪᑎᑕᐅᓗᑎᒃ ᓈᒻᒪᒋᔭᐅᓂᐊᕐᓂᖏᓐᓄᑦ ᑖᑯᓄᖓ 
ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᓄᑦ.

ᐊᔾᔨᒋᖏᑕᖏᑦ ᑎᑎᖃᐃᑦ
(6) ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᑦ ᐊᖏᕈᓐᓇᕐᑐ ᐋᖅᑭᒃᑕᐅᓯᒪᔪᓂᒃ 

ᑎᑎᖃᕐᓂᒃ ᑖᐃᓐᓇ ᐊᑐᖏᖔᕐᓗᒍ ᐃᑲᔫᑎ ᑎᑎᖃ ᑐᕌᖓᔪᖅ ᑕᐃᑲᓂ ᑎᑎᕋᕐᓯᒪᖏᑎᒍ 
ᐃᓚᖓᓂ 3(b)-ᒥᒃ.

ᖄᑲᓐᓂᐊᒍ ᓇᓗᓇᐃᑯᑕᑦ
(7) ᑖᓐᓇ ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᑦ ᑐᒃᓯᕋᐅᑎᓂᒃ ᑐᒃᓯᕋᕐᑐ 

ᐃᓚᒃᑲᓐᓂᖓᓂ (2)-ᒥᒃ ᑐᓂᓯᓗᑎᒃ ᓇᑭᑐᐃᓐᓇᕐ ᖄᑲᓐᓂᐊᒍ ᑎᑎᖃᐃᑦ, ᓇᓗᓇᐃᑯᑕᕐᓂᒃ, 
ᐊᑐᖅᑕᐅᔪᒥᓃᑦ ᐅᕝᕙᓘᓃᑦ ᑐᓴᕋᒃᓴᓂᒃ ᐃᖃᓱᕐᓗᒋᑦ ᑖᑯᐊ ᑐᒃᓯᕋᕐᓯᒪᔪᑦ. 

ᐊᓯᔾᔩᓂᖅ ᖃᓄᐃᑑᓂᖏᓂᒃ
11.2. (1) ᐊᑐᐊᖅᓯᒪᔪᖅ ᐃᓚᒃᑲᓐᓂᖓᓂ (2)-ᒥᒃ, ᐊᑎᓕᐅᕐᕕᐅᑉ ᐊᓪᓚᕕᖓᑕ 
ᐊᖏᔪᖅᑳᕐᔪᐊᖓᑦ ᐊᓯᔾᔩᔪᓐᓇᕐᑐ ᐃᓅᕕᒥᓂᕐᓯᐅᑎᒥᒃ ᑐᓯᕋᕐᓯᒪᔪᒧ ᑖᓐᓇ ᐊᓯᔾᔨᕐᓗᒍ 
ᖃᓄᐃᑑᓂᖓᓄᑦ ᑭᓯᐊᓂ ᑖᓐᓇ ᐃᓅᕙᔾᓕᐊᔪᓄᑦ ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᑦ 
ᑐᓂᔭᐅᓐᓂᕈᓂᒃ 

(a) ᑐᒃᓯᕋᕐᑐᒧ ᐃᓚᒃᑲᓐᓂᖓᓂ 11.1(2)-ᒥᒃ; ᐊᒻᒪᓗ
(b) ᐋᖅᑭᒃᑕᐅᓯᒪᔪᑦ ᐊᑭᓖᔾᔪᑎᒥᓂᖏᑦ.

ᐊᖏᕐᑕᐅᖏ ᑖᓐᓇ ᖃᓄᐃᑑᓂᖓᓄ
(2) ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᑦ ᐊᖏᓐᖏᑯᓂᒃ ᐊᓯᔾᔩᓂᕐᒧᑦ 

ᐃᓅᕕᒥᓂᕐᓯᐅᑎᖓᓂᒃ ᐱᔾᔪᑎᖃᑐᒥᒃ ᑖᓱᒪᖓᑦ ᐃᓚᒃᑲᓐᓂᖓᓂ (1)-ᒥᒃ ᑭᓯᐊᓂ
(a) ᑖᓐᓇ ᑐᒃᓯᕋᕐᑐ ᑕᑕᑎᕆᓐᓂᖏᑯᓂᒃ ᒪᓕᒃᑕᒃᓴᓂᒃ ᐃᓚᒃᑲᓐᓂᖓᓄ 

11.1(3)-ᒥᒃ ᑎᑭᓪᓗᒍ (6)-ᒧᑦ; ᐅᕝᕙᓘᓃᑦ
(b) ᑖᓐᓇ ᑐᒃᓯᕋᕐᑕᐅᓂᕐᐸᑦ ᐃᓚᒃᑲᓐᓂᖓᓂ 11.1(7)-ᒥᒃ ᐊᒻᒪᓗ ᑐᒃᓯᕋᕐᑐ 

ᑐᓂᓯᓐᓂᖏᑯᓂ ᖄᑲᓐᓂᐊᒍ ᑎᑎᖃᐃᑦ, ᓇᓗᓇᐃᑯᑕᕐᓂᒃ, ᐊᑐᖅᑕᐅᔪᒥᓃᑦ 
ᐅᕝᕙᓘᓃᑦ ᑐᓴᕋᒃᓴᓂᒃ ᓈᒻᒪᒋᔭᐅᔪᓂᒃ ᐊᑎᓕᐅᕐᕕᐅᑉ ᐊᓪᓚᕕᖓᑕ 
ᐊᖏᔪᖅᑳᕐᔪᐊᖓᓄᑦ.

ᐱᔾᔪᑎᖓ 
(3) ᑖᓐᓇ ᐊᖏᕐᑕᐅᖏᑐᑦ ᐊᓯᔾᔨᕐᑕᐅᒋᐊ ᐃᓅᕕᒥᓂᕐᓯᐅᑎᖓ ᐅᖃᐅᓯᖅ ᐃᓚᖓᓂ, ᑖᓐᓇ 
ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᓄᑦ ᑐᓂᓯᓗᓂᒃ ᑎᑎᖃᓐᓂ ᐱᔾᔪᑎᖓᓂᒃ 
ᑐᒃᓯᕋᕐᑑᑉ.

ᓄᑖ ᑐᒃᓯᕋᐅᑎ
(4) ᐊᖏᕐᑕᐅᖏ ᐃᓚᖓᓂ ᐃᓚᐃᓐᓈᑕᐅᖏ ᑖᓐᓇ ᑐᒃᓯᕋᕐᑐ ᐱᔪᓐᓇᐅᑎᖃᖅᑐ ᓄᑖᒥ 

ᑐᒃᓯᕋᕈᓐᓇᕐᓗᓂᒃ ᐃᓚᒃᑲᓐᓂᖓᓂ 11.1(2)-ᒥᒃ ᑕᐃᑲᓂ ᓇᓗᓇᐃᑯᑕᕐᓂᒃ ᑐᓂᓯᔭᕆᐊᖃᕋᔭᕐᑐᑦ.

ᐃᓅᕕᒥᓂᕐᓯᐅᑏᑦ ᓯᕗᓂᐊᒍ ᐊᓯᔾᔨᕐᑕᐅᔪᑦ ᖃᓄᐃᑑᓂᖓᓄᑦ
11.3 ᐃᓅᕕᒥᓂᕐᓯᐅᑎᓕᒫᑦ ᐊᒻᒪᓗ ᓇᓗᓇᐃᑯᑕᑦ ᐊᒻᒪᓗ ᓇᓗᓇᐃᕐᓯᒪᔪᑦ ᓇᓕᖃᖏᑦ
ᐃᓅᕕᒥᓂᕐᓯᐅᑎᓂᒃ ᐋᖅᑭᒃᑕᐅᔪᑦ ᐃᖃᓱᕐᓗᒋᑦ ᑖᑯᐊ ᑐᒃᓯᕋᕐᑐᑦ ᓯᕗᓂᐊᒍ 
ᐊᓯᔾᔨᕐᑕᐅᓯᒪᓕᕐᑎᓪᓗᒋᑦ ᐋᖅᑭᒃᓯᒪᔪᑦ ᐃᓚᒃᑲᓐᓂᖓᓂ 11.2(1)-ᒥᒃ ᐋᖅᑭᒃᑕᐅᓗᑎᒃ ᑭᓯᐊᓂ 
ᑖᓐᓇ ᓯᕗᓪᓕᕐᒥ ᑎᑎᖃᖁᑎᒋᓪᓚᕆᒋᔭᐅᔪᓄᑦ ᐋᖅᑭᒃᑕᐅᓂᕐᐸᑕ ᑖᑯᐊ ᖃᓄᐃᓕᖓᓂᖏᓐᓄᑦ 
ᐊᓯᔾᔨᕐᑕᐅᔪᑦ. 

ᐅᑎᖅᑎᑕᐅᔪᑦ ᑖᑯᐊ ᓇᓗᓇᐃᑯᑕᑦ ᐊᒻᒪᓗ ᓇᓗᓇᐃᕐᓯᒪᔪᑦ ᓇᓕᖃᖏᑦ
11.4 ᑐᒃᓯᕋᕐᑕᐅᔪᖅ ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᓂ, ᑖᓐᓇ ᐃᓄᒃ ᐱᖃᖅᑐᖅ 
ᐅᕝᕙᓘᓃᑦ ᐱᓯᒪᑦᓯᔨ ᓇᓗᓇᐃᑯᑕᕐᒥᒃ ᐅᕝᕙᓘᓃᑦ ᓇᓗᓇᐃᕐᓯᒪᔪᑦ ᓇᓕᖃᖏᓐᓂᒃ ᐋᖅᑭᒃᑕᐅᔪᖅ 
ᐃᓚᖓᓂ 30-ᒥᒃ ᐃᖃᓱᕐᓗᒋᑦ ᑖᑯᐊ ᑐᒃᓯᕋᕐᓯᒪᔪᑦ ᐃᓅᕕᒥᓂᖓᓂᒃ ᑭᖑᓂᐊᒍ ᐊᓯᔾᔨᕐᑕᐅᑎᓪᓗᒍ 
ᐋᖅᑭᒃᑕᐅᓯᒪᔪᖅ ᐃᓚᒃᑲᓐᓂᖓᓂ 11.2(1)-ᒥᒃ ᐅᑎᖅᑎᑕᐅᓗᑎᒃ ᐃᓅᕕᒥᓂᕐᓯᐅᑎᖏᑦ ᑖᓱᒧᖓ 
ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᓄᑦ ᑕᕝᕙᓴᐃᓐᓇᕐ ᖁᔭᓈᕐᑕᐅᓗᓂ. 

8. ᐃᓚᒃᑲᓐᓂᖓᓂ 13(2)-ᒥᒃ ᐊᓯᔾᔨᕐᑕᐅᔪᖅ ᐲᕐᑕᐅᓗᓂᒃ “ᒪᓕᒐᕐᑎᒍ 
ᑲᑎᑎᑕᐅᓯᒪᖏᑐᖅ”

9. ᑖᑯᐊ ᒪᓕᓪᓗᒋᑦ ᐃᓚᒋᐊᕐᑕᐅᓯᒪᔪ ᓯᕗᓂᐊᒍ ᐃᓚᒃᑲᓐᓂᖓᓂ 13(2.1)-ᒥᒃ:

ᐊᖓᔪᖄᓚᕆᖏᑦ
(2.2) ᑖᓐᓇ ᓄᑖ ᐃᓅᕕᒥᓂᕐᓯᐅᑎ ᐋᖅᑭᒃᑕᐅᓐᓂᕈᓂᒃ ᐊᕕᒃᑐᖅᓯᒪᔪᑦ ᑎᑎᕋᕐᓯᒪᖏᑎᒍ 

(2.1)(a)-ᒥᒃ, ᑖᓐᓇ ᐃᓄᒃ ᐃᓚᒋᐊᑎᑦᓯᓐᓂᕈᓂᑦ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ 
ᖃᓄᐃᓕᖓᓂᖏᓐᓄᑦ ᓯᕗᓪᓕ ᐃᓅᕕᒥᓂᕐᓯᐅᑎᖓᓂᒃ ᑖᓐᓇ ᐊᖓᔪᖄᖑᔪᖅ ᐃᒪᐃᔪᓐᓇᕐᑐ 
ᖃᖓᑯᑐᐃᓐᓇᕐ ᑐᓂᓯᓗᑎᒃ ᓱᓕᓂᕋᕈᑎᓂᒃ ᑖᓱᒪ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ 
ᖃᓄᐃᓕᖓᓂᖏᓐᓄᑦ ᑕᐃᑯᖓ  ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᓄᑦ 
ᑕᐃᒫᑦᓴᐃᓐᓇᕐ ᐊᒻᒪᓗ ᑕᐃᒫᑦᓴᐃᓐᓇᕐ ᐊᑭᖃᕐᓗᑎᒃ ᓱᓕᓂᕋᕈᑎᓂᒃ ᑐᓂᓯᓗᑎᒃ ᐃᓚᒃᑲᓐᓂᖓᓂ 
2(2.2)-ᒥ ᐅᕝᕙᓘᓃᑦ 2(2.3)-ᒥᒃ.

ᐊᓯᔾᔩᓂᖅ
(2.3) ᑖᓐᓇ ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᑦ ᐊᓯᔾᔩᔪᓐᓇᕐᑐ 

ᐊᑎᖕᓂᒃ ᐊᖓᔪᖄᖑᔪᓄᑦ ᑕᐃᑲᓂ ᐃᓅᕕᒥᓂᕐᓯᐅᑎᓂᒃ ᐱᔾᔪᑎᒋᓗᒍ ᑖᑯᐊ ᓱᓕᓂᕋᕈᑏᑦ 
ᑐᓂᔭᐅᓯᒪᔪ ᐱᔾᔪᑎᖓ ᐃᓚᒃᑲᓐᓂᖓᓂ (2.2)-ᒥᒃ ᐋᖅᑭᒃᓱᐃᓗᑎᒃ ᒪᓕᒋᐊᓕᖕᓂᒃ 
ᐊᑎᓕᐅᓂᐊᕐᑎᓪᓗᒋᑦ.

10. ᒪᓕᕐᓗᒋᑦ ᑖᑯᐊ ᐃᓚᓯᒪᔪᑦ ᓯᕗᓂᐊᒍ ᐃᓚᒃᑲᓐᓂᖓᓂ 19(3)-ᒥᒃ:

ᑐᖁᖓᔪᓕᕆᔨᑯᑦ ᐃᖃᓇᐃᔮᖓᑦ ᑖᓐᓇ ᑎᒥ ᓱᕈᕐᑕᐅᓐᓂᖃᑦ, ᐅᑎᖅᑎᑕᐅᒍᓐᓇᐃᓕᒍᓂᒃ 
ᐅᕝᕙᓘᓃᑦ ᓅᑕᐅᒍᓐᓇᖏᑯᓂ ᓄᓇᕗᑦᒥ

(3.1) ᐱᒋᐊᕐᐸᓕᐊᓗᓂᒃ ᖃᐅᔨᓴᕐᓂᕐᒧᑦ ᐅᕝᕙᓘᓃᑦ ᐱᓯᒪᔭᐅᓗᓂᒃ ᑖᓐᓇ 
ᖃᐅᔨᓴᖅᑕᐅᓂᐊᕐᓂᖓᓄᑦ ᐃᓚᖓᓂ ᑐᖁᖓᔪᓕᕆᔨᒃᑯ ᐱᖁᔭᖓᑎᒍ ᐃᒪᐃᑦᑐᖃᖅᑎᓪᓗᒍ ᑎᒥ 
ᓱᕈᕐᑕᐅᓪᓗᓂ ᐃᓘᓐᓇᖓᓂᒃ ᐅᕝᕙᓘᓃᑦ ᐃᓚᐃᓐᓇᖓᓂ, ᓇᓂᔭᐅᓪᓗᓂᒃ ᑭᓯᐊᓂ 

ᐅᑎᖅᑎᑕᐅᒍᓐᓂᐃᓕᓪᓗᓂ, ᐅᕝᕙᓘᓃᑦ ᓅᑕᐅᓐᓂᖏᓂᒃ ᓄᓇᕗᑦᒥ, ᑖᓐᓇ ᑐᖁᖓᔪᓕᕆᔨᒃ 
ᓈᒻᒪᓴᑐᖅ ᑐᖁᔪᖃᖅᑐᒥᓂᐅᒋᐊ ᓄᓇᕗᑦᒥ ᐃᒪᐃᔪᓐᓇᕐᑐ

(a) ᑖᓐᓇ ᐃᓅᑉ ᑎᒥᖓ ᑲᒪᒋᓕᕐᓗᓂᐅᑉ ᑐᖁᖓᔪᖅ ᑕᕝᕙᓂ 
ᐃᓅᔪᓐᓃᓯᐅᑎᓂᒃ ᐅᖃᐅᓯᖅ;

(b) ᑕᑕᑎᕇᕐᓗᒍ ᑖᓐᓇ ᐋᓐᓂᐊᖃᓐᓇᖏᑦᑐᓕᕆᔨᐅᕐ ᓇᓗᓇᐃᒃᑯᑕᖓ ᑕᐃᑲᓂ 
ᐃᓅᔪᓐᓃᓯᐅᑎᓂᒃ ᐅᖃᐅᓯᐅᓯᒪᔪᓂᒃ ᑖᑯᐊ ᐅᓂᒃᑳᓕᐅᕐᓗᓂᒃ ᑖᓐᓇ ᑎᒥ 
ᓱᕈᕐᑕᐅᓪᓗᓂ ᐃᓘᓐᓇᖓᓂᒃ ᐅᕝᕙᓘᓃᑦ ᐃᓚᐃᓐᓇᖓᓂ, ᐅᕝᕙᓘᓃᑦ
ᓅᑕᐅᓐᓂᖓᓂᒃ ᓄᓇᕗᑦᒥ, ᐊᒻᒪᓗ

(c) ᑭᖑᕙᖏᓪᓗᑎᒃ ᑖᓐᓇ ᒪᑐᔭᐅᓂᐊᕐᓂᖓᓄᑦ ᖃᐅᔨᓴᕐᓂᕐᒧᑦ ᐅᕝᕙᓘᓃᑦ 
ᐱᓯᒪᔭᐅᓗᓂᒃ, ᑐᓂᓯᓗᑎᒃ ᑕᑕᑎᕇᕐᓯᒪᔪᓂᒃ ᐃᓅᔪᓐᓃᓯᐅᑎᓂᒃ 
ᐅᖃᐅᓯᐅᓯᒪᔪᓂᒃ ᑕᐃᑯᖓ ᐊᑎᓕᐅᕐᕕᐅᑉ ᐊᓪᓚᕕᖓᑕ 
ᐊᖏᔪᖅᑳᕐᔪᐊᖓᓄᑦ.

11. ᒪᓕᕐᓗᒋᑦ ᑖᑯᐊ ᐃᓚᓯᒪᔪᑦ ᓯᕗᓂᐊᒍ ᐃᓚᒃᑲᓐᓂᖓᓂ 51-ᒥᒃ:

ᑐᑭᓕᐅᕐᓯᒪᔪᑦ
51.1 (1) ᑖᕝᕙᓂ ᐃᓚᖓᓂ ᐊᒻᒪᓗ ᐃᓚᖓ 51.2-ᖓᓂᒃ, “ᓂᐱᓕᐅᕐᓯᒪᔪᖅ” ᐱᖃᓯᐅᑎᓯᒪᔪᑦ 
ᐅᖃᐅᓰᑦ, ᓱᓕᓂᕋᕈᑏᑦ, ᐊᑎᓕᐅᕐᓯᒪᔪᑦ, ᓂᐱᓕᐅᕐᓯᒪᔪᖅ ᑐᓴᒐᒃᓴᓂᒃ ᐅᕝᕙᓘᓃᑦ ᐊᓯᖏᑎᒍ 
ᑎᑎᖃᐃᑦ ᑐᕌᖓᔪᑦ ᐱᖁᔭᕐᑎᒍ.

ᖃᕆᓴᐅᔭᒃᑯᑦ ᐅᕝᕙᓘᓃᑦ ᐅᓂᒃᑳᓕᐊᑦ
(2) ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᑦ ᐊᒻᒪᓗ ᓄᓇᓕᖕᓂᒃ ᐊᑎᓕᐅᕐᕖ 

ᓇᓕᖃᓕᐅᕈᓐᓇᕐᑐᑦ, ᓴᓇᓗᑎᒃ ᐊᒻᒪᓗ ᐱᓯᒪᑦᓯᓗᑎᒃ ᖃᕆᓴᐅᔭᒃᑎᒍ ᓇᑭᑐᐃᓐᓇᕐ ᓯᕗᓕᕐᒥᒃ 
ᓂᐱᓕᐅᕐᓯᒪᔪᓂᒃ.

ᐃᒋᑕᐅᓪᓗᑎᒃ ᑖᑯᐊ ᓯᕗᓖᑦ ᓂᐱᓕᐅᕐᓯᒪᔪᑦ
(3) ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᑦ ᐊᒻᒪᓗ ᓄᓇᓕᖕᓂᒃ ᐊᑎᓕᐅᕐᕖ 

ᐃᒋᒃᓯᔪᓐᓇᕐᑐᑦ ᑖᑯᓇᖓ ᓯᕗᓕᐅᓚᐅᕐᑐ ᓂᐱᓕᐅᕐᓯᒪᔪᓂᒃ ᐊᖏᕈᑕᐅᓯᒪᓕᕐᑎᓪᓗᒋᑦ 
ᐱᖃᓯᐅᑎᓪᓗᒋᑦ ᑖᑯᐊ ᐊᑐᐊᒐᖏᑦ ᑭᓯᐊᓂ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᐱᓯᒪᑦᓯᑉᐸᑕ 
ᖃᕆᓴᐅᔭᒃᑯᑦ ᑖᓱᒪᖓ ᓯᕗᓕᐅᓚᐅᑐ ᓂᐱᓕᐅᕐᓯᒪᔪᑦ ᑖᓐᓇ ᐱᓯᒪᐃᓐᓇᓕᕐᓗᓂᐅᑉ 
ᓂᐱᓕᐅᕐᑕᐅᓯᒪᔪᖅ ᐱᔾᔪᑎᒋᓗᒋᑦ ᑖᑯᐊ ᐊᑐᐊᒐᖏᑦ.

ᐋᔩᖃᑎᒋᒍᑕᐅᐸᑦ ᐅᕝᕙᓘᓃᑦ ᐊᔾᔨᒌᑦᓯᐊᖏᐸᑕ
(4) ᑭᓯᐊᓂ ᐋᔩᖃᑎᒋᒍᑕᐅᐸᑦ ᐅᕝᕙᓘᓃᑦ ᐊᔾᔨᒌᑦᓯᐊᖏᐸᑕ ᐊᑐᓂ ᑖᓐᓇ ᓯᕗᓕᐅᓚᐅᕐᑐ 

ᐊᒻᒪᓗ ᖃᕆᓴᐅᔭᒃᑯᑦ ᓂᐱᓕᐅᕐᓯᒪᔪᖅ ᑖᓐᓇ ᐱᓯᒪᔭᐅᖏᑯᓂᒃ ᑖᓐᓇᐅᓂᐊᓕᕐᑎᓪᓗᒍ 
ᓂᐱᓕᐅᕐᓯᒪᔪᖅ ᐃᓚᒃᑲᓐᓂᖓᓂ (3)-ᒥᒃ, ᑖᓐᓇ ᑐᓴᒐᒃᓴᖅ ᐋᖅᑭᒃᑕᐅᓯᒪᔪᕐ ᓯᕗᓪᓕᖅ 
ᐊᑐᓕᕐᑎᑕᐅᖔᕐᓗᓂ.

ᑐᕌᒍᑎ ᓂᐱᓕᐅᕐᓯᒪᔪᖅ
(5) ᓇᑭᑐᐃᓐᓇᕐ ᑐᕌᒍᑎ ᐱᖁᔭᕐᑎᒍ ᓂᐱᓕᐅᕐᓯᒪᔪᖅ ᐊᓯᖏᑎᒍ ᑖᓐᓇ ᓯᕗᓪᓕᖅ 

ᓂᐱᓕᐅᕐᓯᒪᔪᖅ ᐱᖃᓯᐅᑎᓗᒋᑦ ᑖᑯᐊ ᖃᕆᓴᐅᔭᕐᒦᑦᑐᑦ ᑖᓐᓇ ᓂᐱᓕᐅᕐᓯᒪᔪᖅ ᓇᓕᖃᑖᕐᓗᓂ, 
ᐋᖅᑭᒃᑕᐅᓯᒪᔪᑦ ᐅᕝᕙᓘᓃᑦ ᐱᓯᒪᔭᐅᔪᖅ ᐊᖏᕈᑕᐅᓯᒪᓪᓗᓂ ᐃᓚᖓᓂ.

ᑐᕌᒍᑎ ᓯᕗᓪᓕᖅ ᓂᐱᓕᐅᕐᓯᒪᔪᖅ
(6) ᓇᑭᑐᐃᓐᓇᕐ ᑐᕌᒍᑎ ᐱᖁᔭᕐᑎᒍ ᑖᓐᓇ ᓯᕗᓪᓕᖅ ᓂᐱᓕᐅᕐᓯᒪᔪᖅ ᐱᖃᓯᐅᑎᔪᖅ 

ᑖᓐᓇᐅᓂᐊᓕᕐᑎᓪᓗᒍ ᓂᐱᓕᐅᕐᓗᓯᒪᔪᖅ ᐱᓯᒪᔭᐅᔪᖅ ᖃᕆᓴᐅᔭᒃᑯᑎᒍ ᐃᓚᒃᑲᓐᓂᖓᓂ (3)-ᒥᒃ.

ᖃᕆᓴᐅᔭᐅᑉ ᐃᓗᐊᓂ
51.2 (1) ᑖᓐᓇ ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᑦ ᐱᒋᐊᕐᑎᑦᑎᔪᓐᓇᕐᑐ ᐊᒻᒪᓗ 
ᐱᓯᒪᑦᑎᓕᕐᓗᓂᒃ ᖃᕆᓴᐅᔭᐅᑉ ᐃᓗᐊᓂ ᑖᓱᒪ

(a) ᖃᓄᐃᓕᖓᓂᖏᓐᓄᑦ ᐃᓅᕕᒥᓂᕐᓯᐅᑎ, ᓇᔾᔨᐊᖑᓚᐅᕐᑐᓂ, ᑎᒍᐊᕐᓂᒃᑯᑦ, 
ᐃᓅᔪᓐᓃᕐᑎᓪᓗᒋᑦ, ᐊᒻᒪᓗ ᑲᑎᑎᑕᐅᔾᔪᑏᑦ;

(b) ᖃᓄᐃᓕᖓᓂᖏᓐᓄᑦ ᐊᓯᔾᔨᕐᑕᐅᔪᐃᑦ ᐊᒻᒪᓗ ᑕᒻᒪᕐᓯᒪᔪᒥᓃᑦ ᑖᑯᓇᖓ 
ᐃᓅᕕᒥᓂᕐᓯᐅᑎᓂᒃ, ᓇᔾᔨᐊᖑᓚᐅᕐᑐᓂ, ᑎᒍᐊᕐᓂᒃᑯᑦ, ᐃᓅᔪᓐᓃᕐᑎᓪᓗᒋᑦ, 
ᐊᒻᒪᓗ ᑲᑎᑎᑕᐅᔾᔪᑏᑦ; 

(c) ᑐᓴᒃᑕᐅᔭᕆᐊᓕᖕᓂᒃ ᐃᖃᓱᕐᓗᒋᑦ ᑖᑯᐊ ᖁᔭᓈᑕᐅᔪᑦ ᐊᑎᓕᐅᕐᓯᒪᔪᑦ; 
ᐊᒻᒪᓗ

(d) ᑐᓴᒃᑕᐅᔭᕆᐊᓕᖕᓂᒃ ᐃᖃᓱᕐᓗᒋᑦ ᑐᓂᔭᐅᓪᓗᑎᒃ ᓇᓗᓇᐃᑯᑕᑦ ᐊᒻᒪᓗ 
ᓇᓗᓇᐃᕐᓯᒪᔪᑦ ᓇᓕᖃᖏᓂᒃ ᐅᕝᕙᓘᓃᑦ ᐊᑎᓕᐅᕐᓯᒪᔪ 
ᐅᖃᐅᓯᐅᓯᒪᔪᓂᒃ.

ᐱᖃᓯᐅᑎᖏᑐᑦ
(2) ᖃᕆᓴᐅᔭᑯᑦ ᓂᐱᓕᐅᕐᓯᒪᔪᖅ ᐱᓯᒪᔭᐅᔪᑦ ᐃᓚᒃᑲᓐᓂᖓᓂ 51.1(3)-ᒥᒃ 

ᑖᓐᓇᐅᓂᐊᓕᕐᑎᓪᓗᒍ ᓂᐱᓕᐅᕐᓯᒪᔪᖅ ᓯᕗᓪᓕᐅᓕᕐᓗᓂᒃ ᐋᖅᑭᑲᓐᓂᕐᓂᐊᖏᓚᒃ ᖃᕆᓴᐅᔭᐅᑉ 
ᐃᓗᐊᓂ.

ᑕᑎᒋᔾᔪᑕᐅᔪᓐᓇᖅᑐᖅ ᑖᓐᓇ ᖃᕆᓴᐅᔭᐅᑉ ᐃᓗᐊᓂ
(3) ᐊᑐᐊᖅᓯᒪᔪᖅ ᐃᓚᒃᑲᓐᓂᖓᓂ (4)-ᒥᒃ, ᑖᓐᓇ ᐊᑎᓕᐅᕐᕕᐅᑉ ᐊᓪᓚᕕᖓᑕ 

ᐊᖏᔪᖅᑳᕐᔪᐊᖓᑦ ᐊᒻᒪᓗ ᓄᓇᓕᖕᓂᒃ ᐊᑎᓕᐅᕐᕖ ᑕᑎᖃᕈᓐᓇᕐᑐᐃ ᑖᓱᒪᖓ ᑐᓴᒐᒃᓴᓂᒃ 
ᓂᐱᓕᐅᕐᓯᒪᔪᖅ ᑕᐃᑲᓂ ᖃᕆᓴᐅᔭᐅᑉ ᐃᓗᐊᓂ ᖃᓄᑐᐃᓐᓇᕐ ᐊᑐᖅᑕᐅᓚᖓᑎᓪᓗᒍ 
ᐱᔾᔪᑎᒋᓗᒋᑦ ᐊᐅᓚᓂᕆᔭᖓᓄᑦ ᐱᖁᔭᐅᑉ.

ᐋᔩᖃᑎᒋᒍᑕᐅᐸᑦ ᐅᕝᕙᓘᓃᑦ ᐊᔾᔨᒌᑦᓯᐊᖏᐸᑕ
(4) ᑭᓯᐊᓂ ᐋᔩᖃᑎᒋᒍᑕᐅᐸᑦ ᐅᕝᕙᓘᓃᑦ ᐊᔾᔨᒌᑦᓯᐊᖏᐸᑕ ᐊᑐᓂ ᓇᑭᑐᐃᓐᓇᕐ 

ᑐᓴᒐᒃᓴᓂ ᓂᐱᓕᐅᕐᑐᖃᕐᓂᕐᐸ ᑕᐃᑲᓂ ᖃᕆᓴᐅᔭᐅᑉ ᐃᓗᐊᓂ ᐊᒻᒪᓗ ᑐᓴᒐᒃᓴᓂᒃ 
ᐋᖅᑭᒃᓱᐃᔪᖃᕐᓂᕐᐸ ᓯᕗᓪᓕᕐᒥᒃ ᐅᕝᕙᓘᓃᑦ ᖃᕆᓴᐅᔭᒃᑯᑦ ᓂᐱᓕᐅᕐᓯᒪᔪᑦ ᑖᓐᓇ ᑐᓴᒐᒃᓴᖅ 
ᐋᖅᑭᒃᑕᐅᓯᒪᔪᕐ ᓯᕗᓪᓕᖅ ᐊᑐᓕᕐᑎᑕᐅᓂᐊᕐᑎᓪᓗᒍ.

ᐊᓪᓚᑎᒧᑦ ᐅᕝᕙᓘᓃᑦ ᓇᕿᒃᑕᖅᑎᒧ ᑕᒻᒪᕐᑐᖃᖅᑎᓪᓗᒍ
(5) ᐊᑎᓕᐅᕐᕕᐅᑉ ᐊᓪᓚᕕᖓᑕ ᐊᖏᔪᖅᑳᕐᔪᐊᖓᑦ ᑲᖓᑯᑐᐃᓐᓇᕐ ᐊᒻᒪᓗ ᑖᓱᒪ 

ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᐃᓱᒪᒥᓂᒃ, ᐋᖅᑭᒃᓯᐊᑕᐅᖁᓪᓗᓂᐅᑉ ᑖᓐᓇ ᐊᓪᓚᑎᒧ ᐅᕝᕙᓘᓃᑦ 
ᓇᕿᒃᑕᖅᑎᒧ ᑕᒻᒪᕐᑐᖃᖅᑎᓪᓗᒍ ᐅᕝᕙᓘᓃᑦ ᑎᑎᖅᑕᐅᓂᖏᑦᑐᓂᒃ ᑕᐃᑲᓂ ᖃᕆᓴᐅᔭᐅᑉ 
ᐃᓗᐊᓂ, ᑐᓂᔭᐅᓯᒪᔪᑦ ᓇᑭᑐᐃᓐᓇᕐ ᐋᖅᑭᒃᓯᐊᕐᑕᐅᖁᓪᓗᒍ ᐊᔾᔨᒌᔅᓴᐃᓐᓇᓐᖏᑦᑐᖅ ᑐᓴᒐᒃᓴᓂᒃ 
ᐋᖅᑭᒃᑕᐅᓯᒪᔪᑦ ᑕᐃᑲᓂ ᓯᕗᓕᕐᒥᒃ ᓂᐱᓕᐅᕐᓯᒪᔪᑦ.

12. ᐃᓚᒃᑲᓐᓂᖓᓂ 60(1)-ᒥᒃ ᐋᖅᑭᒋᐊᕐᑕᐅᔪ:
a. ᖁᔭᓈᕐᑕᐅᓗᑎᒃ ᑖᑯᐊ ᐊᕕᒃᑐᖅᓯᒪᔪ ᑎᑎᕋᕐᓯᒪᖏᑎᒍ (m)-ᒥᒃ; ᐊᒻᒪᓗ 
b. ᐃᓚᒋᐊᕐᑕᐅᓗᓂᒃ ᒪᓕᒡᓗᒋᑦ ᐃᓚᒃᑲᓐᓂᖓᓂ (1)-ᒥᒃ:

(l.1) ᐃᖃᓱᕐᓗᒋᑦ ᐃᒋᑕᐅᔪᑦ ᓯᕗᓪᓕᐅᓚᐅᕐᑐᑦ ᓂᐱᓕᐅᕐᓯᒪᔪᑦ ᑖᑯᐊ 
ᐱᓯᒪᔭᐅᔪᑦ ᖃᕆᓴᐅᔭᒥᒃ ᑖᓐᓇᐅᓂᐊᓕᕐᑎᓪᓗᒍ ᓂᐱᓕᐅᕐᑕᐅᓯᒪᔪᑦ
ᓯᕗᓪᓕᖅ;

(l.2) ᐃᖃᓱᕐᓗᒋᑦ ᐱᓯᒪᔭᐅᔪᑦ ᑕᐃᑲᓂ ᖃᕆᓴᐅᔭᒃᑯᑦ ᓯᕗᓪᓕᖅ 
ᓂᐱᓕᐅᕐᓗᓯᒪᔪᑦ ᑖᓐᓇᐅᓂᐊᓕᕐᑎᓪᓗᒍ ᓂᐱᓕᐅᕐᓯᒪᔪᑦ ᓯᕗᓪᓕᖅ; ᐊᒻᒪᓗ

13. ᐃᓚᒃᑲᓐᓂᖓᓂ 60(1)-ᒥᒃ ᐋᖅᑭᒋᐊᕐᑕᐅᔪ:
a. ᑕᐃᑲᓂ ᐊᕕᒃᑐᖅᓯᒪᔪ ᑎᑎᕋᕐᓯᒪᖏᑎᒍ (1.2)-ᒥᒃ ᐲᕐᑕᐅᔪᖅ “ᐊᒻᒪᓗ”; 

ᐊᒻᒪᓗ
b. (l.2): ᐃᓚᒋᐊᕐᑕᐅᓗᓂᒃ ᒪᓕᒡᓗᒋᑦ ᐃᓚᒃᑲᓐᓂᖓᓂ (1.2)-ᒥᒃ:

(l.3) ᐋᖅᑭᒃᑕᐅᓯᒪᔪᑦ ᑖᓐᓇ ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐃᖃᓇᐃᔭᕐᑎᖏᖅ 
ᐱᖃᓯᐅᑎᓯᒪᔪᑦ ᑕᐃᑲᓂ ᑐᑭᖓᓂᒃ “ᐋᓐᓂᐊᖃᓐᖏᑦᑐᓕᕆᔨᒃᑯᑦ 
ᐃᖃᓇᐃᔭᕐᑎᖏᖅ” ᐃᓚᖓᓂ 11.1-ᒥᒃ;

(l.4) ᐋᖅᑭᒃᑕᐅᓯᒪᔪᑦ ᖄᑲᓐᓂᐊᒍ ᑐᓴᒐᒃᓴᑦ ᑐᒃᓯᕋᐅᑎᓂᒃ ᑐᒃᓯᕋᕐᑐ 
ᐃᓚᒃᑲᓐᓂᖓᓂ 11.1(3)-ᒥᒃ;

(l.5) ᐋᖅᑭᒃᑕᐅᓯᒪᔪᑦ ᖄᑲᓐᓂᐊᒍ ᑐᓴᒐᒃᓴᑦ ᑐᒃᓯᕋᐅᑎᓂᒃ ᐃᑲᔫᑎᐅᓂᐊᕐᑐᓄ 
ᑎᑎᖃᕐᓂᒃ ᐃᓚᒃᑲᓐᓂᖓᓂ 11.1(5)-ᒥᒃ;

(l.6) ᐃᖃᓱᕐᓗᒋᑦ ᑖᑯᐊ ᑎᑎᖃᐃᑦ ᐊᑎᓕᐅᕐᕕᐅᑉ ᐊᓪᓚᕕᖓᑕ 
ᐊᖏᔪᖅᑳᕐᔪᐊᖓᓄᑦ ᑐᓂᔭᐅᖔᕈᓐᓇᕐᑐ ᑖᑯᐊ ᐱᖏᖔᕐᓗᒋᑦ ᐃᑲᔫᑎᑦ 
ᑎᑎᖃᐃ ᑐᕌᖓᔪᖅ ᑕᐃᑲᓂ ᐊᕕᒃᑐᖅᓯᒪᔪᓂ ᑎᑎᕋᕐᓯᒪᖏᑎᒍ 
11.1(3)(b)-ᒥᒃ; ᐊᒻᒪᓗ

ᐋᖅᑭᒋᐊᕈᑕᐅᔪᒧᑦ ᐋᖅᑭᒋᐊᒃᑲᓐᓂᕈᑕᐅᖕᒥᔪᑦ

14. ᐊᕕᒃᑐᖅᓯᒪᔪᓂ ᑎᑎᕋᕐᓯᒪᖏᑎᒍ 8(01)(b)-ᒥᒃ ᑕᐃᑲᓂ ᓱᕈᓰᑦ ᒥᒃᓵᓅᖓᔪᑦ 
ᒪᓕᒐᖏᓐᓄᑦ ᐱᖁᔭᖅ  ᐊᓯᔾᔨᕐᑕ ᐲᕐᑕᐅᔪᖅ “ᑖᓐᓇ ᐃᓄᒃ ᐊᒻᒪᓗ ᐊᓈᓇᒋᔭᐅᔪᖅ ᓱᕈᓯᖕᒧᑦ 
ᐅᓂᒃᑳᓕᐅᕐᑐᓂ ᐃᓚᒃᑲᓐᓂᖓᓂ 2(2.1)-ᒥᒃ” ᐊᒻᒪᓗ ᐃᓇᖏᕐᑕᐅᓪᓗᓂ “ᑖᓐᓇ ᐃᓄᒃ ᐊᒻᒪᓗ 
ᐊᓈᓇᒋᔭᐅᔪᖅ ᐅᕝᕙᓘᓃᑦ ᐊᑖᑕᒋᔭᐅᔪᖅ ᐊᑕᐅᑦᓯᑯᑦ ᐅᓂᒃᑳᓕᐅᕐᑐᑎᒃ ᐅᕝᕙᓘᓃᑦ 
ᓯᓕᓂᕋᕈᑎᓂᒃ ᐃᓚᒃᑲᓐᓂᖓᓂ 2(2.1)-ᒥᒃ, 2(2.3) ᐅᕝᕙᓘᓃᑦ 13(2.2)-ᒥᒃ”.

ᐊᑐᓕᖅᑎᑕᐅᔪᖅ

15. ᐃᓚᖓᓂ 2, 4 ᑎᑭᓪᓗᒍ 7, 9, 13-ᒧᑦ ᐊᒻᒪᓗ 14-ᒥᒃ ᐊᑐᓕᖅᑎᑕᐅᔪᑦ ᐅᑉᓗᖓᓂ 
ᐅᕝᕙᓘᓃᑦ ᐅᑉᓗᖓᑕ ᐋᖅᑭᑕᐅᕕᒋᓚᐅᕐᑕᖓᓂ ᑎᓕᓯᔾᔪᑕᐅᔪᖅ ᑲᒥᓯᓇᐅᑉ.

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ 
ᓄᓇᕗᒥ ᐸᐃᑉᐹᓕᕆᔨᓄᑦ 

